
GJYKATA E APELIT E KOSOVES NE PRISHTINE, né kolegjin e pérbéré nga
gjygtarét Ardian Ajvazi - kryetar i kolegjit, Lumni Salluka dhe Hunaida Pasuli - anétaré té
kolegjit, né céshtjen juridike kontestimore té paditésit Sadik (Bajram) Kurtaj, nga fshati
Vitomericé, Komuna e Pejés, té cilin e pérfagéson i autorizuari I.... I......, avokat né Pejé, kundér
té paditurés Kompania e Sigurimeve ,,Eurosig”, me seli né Prishting, té cilén e pérfagéson e
autorizuara E.... A...., nga Prishtina, pér shkak té kompensimit té demit jo material, vlera e
kontestit: 4,904.40 euro, duke vendosur sipas ankesés sé té paditurés té ushtruar kundér
Aktgjykimit té Gjykatés Themelore né Pejé, Departamenti i Pérgjithshém C.nr.1004/20, té datés
10.11.2020, né seancén e kolegjit t¢ mbajtur me daté 21.05.2024 mori kété:

AKTGIYKIM

I. REFUZOHET si e pa bazuar ankesa e té paditurés Kompania e Sigurimeve “Eurosig”
me seli né Prishting, ndérsa Aktgjykimit té Gjykatés Themelore né Pejé, Departamenti i
Pérgjithshém C.nr.1004/20 i datés 10.11.2020, VERTETOHET.

I1. Pika Il e dispozitivit té¢ Aktgjykimit té€ Gjykatés Themelore né Pejé, Departamenti i
Pérgjithshém C.nr.1004/20 i datés 10.11.2020, mbetet e pashqyrtuar.

Arsyetimi

Gjykata e shkallés sé paré me aktgjykimin e atakuar C.nr.1004/20 té datés 11.08.2021,
né pikén e paré té dsipozitivit e ka aprovuar pjesésisht kérkesépadingé e paditésit S.... (B.....) K.....,
nga fshati V........ , Komuna e Pejés, ashtu gé e ka detyruar té paditurén Kompania e Sigurimeve
,,Eurosig”, me seli né Prishting, qé€ n€ emér t€ démit jo material dhe material té shkaktuar né
aksidentin e komunikacionit rrugor té datés 20.07.2015, né bazé té auto pérgjegjésisé, paditésit
t’1a paguaj shumat e specifikuara si mé poshté, dhe at€ n€ emér té€ gjitha llojet e intezitetit té
dhimbjeve fizike, shumén prej 2.000,00 euro, né emér té gjitha llojet e intezitetit té frikés,
shumén prej 1.500,00 euro, né emér té shpenzimeve pér mjekim, shumén prej 154,40 euro. Né
pikén e dyté té dispozitivit e ka refuzuar kérkesépadiné e paditésit S..... (B........ )K....... , Nga

fshatiV........ , Komuna e Pejés, pértej shumés sé gjykuar, pér kompensimin e démit jo material

dhe material, dhe até shumat e specifikuara si né vijim: pér zhdémtimin né emér té shpenzimeve
té dhimbjeve fizike shumén prej 1.150,00 euro pér zhdémtimin né emér té frikés shumén prej
1.100,00 euro sit & pa bazuar. Né pikén e treté té dispozitivit e ka detyruar té paditurén Kompania
e Sigurimeve ,,Eurosig”, me seli né€ Prishtin€, q€ shumat e gjykuara si n€ pjesén e paré t&
dispozitivit té kétij aktgjykimi, t’ia paguaj shumén e pérgjithshme prej 3.654,40 euro, me kamaté
prej 8 % né vit, nga data 10.11.2020, e deri né pagesén definitive, si dhe shpenzimet e procedurés
kontestimore né lartési prej 689,00 euro, né afat prej 15 ditésh, nga dita e marrjes sé Kkeétij
aktgjykimi, nén kércénim té pérmbarimit té detyrueshém.

Kundér kétij aktgjykimi, brenda afatit ligjor, ankesé ka paraqitur e paditura pér shkak té
zbatimit té gabuar té sé drejtés materiale me propozimin gé Gjykata e Apelit ta aprovojé ankesén
si té bazuar, ta ndryshojé aktgjykimin e atakuar ashtu gé ti gjykojé shumat dukshém mé té ulta.

Paditési nuk ka paraqritur pérgjigje né ankesé.

Gjykata e Apelit e Kosovés pasi gé i shqyrtoi shkresat e 1éndés, aktgjykimin e atakuar
dhe pretendimet ankimore, e pas vlerésimit té tyre, né kuptim té neneve 194 dhe 195, paragrafi,
1, pika (d), lidhur me nenin 200, té Ligjit pér Procedurén Kontestimore (LPK) dhe gjeti se:

Ankesa e té paditurés éshté e pa bazuar.

Nga shkresat e Iéndés rezulton se paditési S...... Koo nga fshati V........ , Komuna e
Pejé, té cilét me autorizim e pérfagéson I.... I....., avokat né Pejé, ka ushtruar padi kundér té
paditurés Kompania e Sigurimeve “Eurosig”, me seli né Prishtiné pér kompnesim démi pér shkak
se me daté 20.07.2015, né rrugén Pejé-Prishting, dhe até pikérisht né fshatin Gllarevé, Komuna
e Klinés, ka ndodhur aksidenti i komunikacionit né mes té automjetit t€ markés “Audi 4L, me
tabela té regjistrimit 03-570-EB, té cilin e ka drejtuar E.... (S...... ) J....., nga Prishtina, proné e
kompanisé ,,Birra e Pejés”, dhe automjetit t& markés “BME 335”, me tabela té regjistrimit 03-
127-CR, té cilin e ka drejtuar S.... (B........ K...... ,nga fshati V........ , Komuna e Pejés, proné
eZ....N...... , hga fshati Shtypeq i Madh, Komuna e Pejés, dhe pérderisa té dy drejtuesit té
automjeteve ishin duke garkulluar, drejtuesi i automjetit Audi A4, nga pakujdesia e godet me
pjesén e paré ballore, automjetin BME me té cilin rast pérvec shkaktimit té démeve materiale
né dy veturat e lartcekura, né té njéjtén kohé péson léndime trupore edhe drejtuesi i automjetit
BME, respektivisht paditési, té cilat léndime ishin mjafté serioze, dhe me pasoja té cilat né
ményré té ndryshme manifestohen edhe né kété kohé. Né procedurén jashtégjyqgésoré me kérkesé
ju kané drejtuar té paditurés, pér zhdémtim té démit jo material, e cila pas shqyrtimit té shkresave
té 1éndés dhe provave té saj-komisioni i shkallés sé paré ka ofruar shumén prej 451 euro né emér
té kompensimit té démit material, ndérsa komisioni i shkallés sé dyté ka béré oferté né shumé
prej 531 euro, mirépo, paditési oferatat i konsideron si té pa mjaftueshme dhe jo proporcionale
me léndimet dhe frikén e pésuar, dhe humbjen e aftésive té pérkohshme pér puné dhe jeté té geté,
andaj duke u bazuar né rrethanat e lartcekura i ka propozuar gjykatés qé té caktoj seancén e
shqyrtimit kryesor, dhe pas administrimit té provave, ta aprovoj né térési kérkesépadiné e
paditésit si té bazuar. Paditési ka béré precizimin e kérkesépadisg, si né vijim; pér té gjitha llojet

dhe intenzitetit t¢ dhimbjeve, éshté kérkuar shuma prej 3.150 euro, pér té gjitha llojet dhe
itenzitetet e frikés shuma prej 2.600 euro, né emér té shpenzimeve té mjekimit sipas faktuarave
té dorézuara jané 154 euro gé d.m.th. né total, pér kompenzimin e démit éshté kérkuar shuma
prej 5.904,40 euro, me kamat prej 8%, aq sa éshté e paraparé me ligj, dhe shpenzimet procedurale
né shumeé totale prej 689 euro, té specifikuara si né vijim: 104 euro pér pérpilimin e padisé, taksén
pér padi 40 euro, pér dy ekspertizat mjekésore 140 euro, si dhe pér 3(tre) seanca té mbajtura nga
135 euro, té cilat gjithsej béjné 405 euro. Shpenzimet e procedurés i ka kérkuar.

E paditura né pérgjigje né padi té dhéne né seancén gjygésore té datés 20.11.2019,
népérmes té autorizuarit té saj, ka deklaruar se nuk éshté kontestuese baza e kérkesépadisé por
kontestuese éshté lartésia e kérkesépadisé, pasi qé né bazé té dokumentacioneve mjekésore qé
gjenden né shkresat e 1éndés, rezulton se paditési ka pésuar Iéndime té lehta trupore, andaj pér
arsye té ekonomizimit té procedurés dhe mos shkaktimit té shpenzimeve éshté e gatshme pér
arritjen e marréveshjes, andaj paditésit i éshté ofertuar shuma prej 800 euro, pér té gjitha format
e démit material dhe jo material.

Gjykata e shkallés sé paré duke vepruar sipas padisé sé paditésit, pas administrimit té
provave té propozuara nga palét ndérgjyqése, ka nxjerré aktgjykimin e atakuar C.nr.1004/20 té
datés 10.11.2020, me té cilin e ka aprovuar pjesérisht té bazuar kérkesépading, duke vendosur
mé decidivisht si né dispozitiv té aktgjykimit té atakuar.

Né arsyetimin e kétij aktgjykimi, gjykata e shkallés sé paré ndér té tjera ka theksuar se
Gjykata Themelore né Pejé, Dega né Kliné, Departamenti i Pérgjithshém Penal, me Aktgjykimin
P.nr.211/15, té datés11.01.2017, té pandehurin E..... J......... , me banim né Prishtiné, e ka shpallur
fajtor, pér shkak se ka kryer veprén penale, rrezikim i trafikut publik, nga neni 378 paragrafi 6,
lidhur me paragrafin 1 t¢ KPRK-sg, dhe e ka dénuar me burgim me kusht né kohézgjatje prej 6
(gjashté) muajve, i cili dénim nuk do té ekzekutohet nése i njéjti né periudhén verifikuese né
kohézgjatje prej 1(njé) viti, nuk kryen ndonjé vepér penale, andaj baza juridike e kérkesapdisé
nuk éshté kontestuese. Pér té vértetuar lartésiné e kérkesépadisé, sipas propozimit té palés
paditése, ka nxjerré ekspertizé mjekésore nga ekspertét: Dr.N........ M.......-ortoped-traumatolog
dhe Dr.M....... H....... -psikiatér, té cilét kané dhéné mendimin e tyre profesional dhe té
argumentuar me ¢’rast jané deklaruar pér natyrén, shkallén dhe pasojat e Iéndimeve qé ka pésuar
paditési né aksidentin e pérmendur e duke sqaruar se paditési kané pésuar kéto léndime trupore:
ndrydhje koke, gafe dhe trupi, Iéndim té gafés me mekanizém kamgjiku, marramendje, té cilat
Iéndime klasifikohen té natyrés sé lehté trupore pa invaliditet té pérhershém trupor, ka pérjetuar
dhembije té intensitetit tejet té larté té cilat ishin né kohézgjatje prej 3min, té intensitetit té larté
ishin né kohézgjatje prej 4 oréve, té intensitetit t&é mesém té cilat ishin né kohézgjatje prej 6 javé
dhe té intensitetit t& ulét 12 muaj, shémtim nuk ka pasur, ndihma e personit té huaj ka gené e
nevojshme pér 2 javét e para pas aksidentit, ushgim i pérforcuar ka gené i nevojshme né 2 javét
e para, terapi fizikale ka pasur nevojé pér dy(2) heré nga 15 dité, né dy(2) vitet e para. Paditési
ka pérjetuar edhe friké sekondare té intensitetit té larté pér rreth 3 oré, (té pércjellura me mundim,
marramendje, té rrahura té shpejta té zemrés, frymarrje té véshtirésuar, dridhje té muskujve dhe
ankesa tjera trupore), frikés sekondare me intensitet t¢ mesém ka pasur né periudhén kohore
gjer né 8 javé(té manifestuar me njé pengesa té herépashershme né gjumé, zgjim té here pas

hershem gjaté natés, indisponim si dhe kufizime i pjesshém né aktivitetet e pérgjithshme jetésore,
friké nga invaliditeti i mundshém, shkallé mé e ulté té tolerancés frustrative dhe ankesa te tjera
trupore), friké sekondare me intensitetet té ulét ka pasur né periudhén kohore gjer né 4 muaj(e
gé éshté manifestuar gjaté kohés kur ka dalur né komunikacion apo ngjarje gé ja rikujtojné
aksidentin). Né fund, gjykata e aprovoj pjesérisht kérkespadiné e paditésit duke e mbéshtetur
vendimin e saj né nenin 136,137,159 paragrafi 1, dhe 140, nenit 183 té Ligjit mbi Marrédhéniet
e Detyrimeve (LMD) lidhur me nenin 323 té LPK-sé. Pér llogaritjen e kamatés ligjore gjykata u
bazua né nenin 382 té LMD-sg, ndérsa sa i pérket shpenzimeve té procedurés vendosi sipas nenit
449 dhe 452 dhe 463 té LPK-sé. Gjykata e refuzoj kérkespadingé e paditésit pértej shumave té
gjykuara pér faktin se shpérblimi i démit jo material nuk mund dhe nuk duhet t’i shkoj€ pérshtati
synimeve té padrejta.

Nisur nga Kjo gjendje e ¢éshtjes, Gjykata e Apelit vleréson se géndrimi dhe pérfundimi
juridik i gjykatés sé shkallés sé paré éshté i drejté dhe i ligjshém, pasi gé aktgjykimi i atakuar
nuk éshté i pérfshiré né shkelje té dispozitave té procedurés kontestimore nga neni 182 paragrafi
2, pika (b), (9), (j), (k) dhe (m) i LPK-sé dhe se e drejta materiale &shté zbatuar né ményré té
drejté, pér té cilat shkage Gjykata e Apelit kujdeset sipas detyrés zyrtare né kuptim té dispozités
sé nenit 194 té LPK-sé, e po ashtu ky aktgjykim nuk éshté i pérfshiré as né shkelje tjera té
dispozitave nga e drejta material, té cilat i ka pretenduar pala ankuese me ankesé.

Gjykata e Apelit e Kosovés, nuk gjeti as shkelje qé i referohen konstatimit té gabuar té
gjendjes faktike, e as shkeljeve té tjera nga neni 181 pparagrafi 1 dhe 182 paragrafi 2, pasi qé
arsyetimi i aktgjykimit éshté né pérputhje me dispozitén e nenit 160, paragrafi 4 dhe 5 té LPK-
sé, meqé gjykata e shkallés sé paré, ka dhéné arsye té mjaftueshme pér faktet e ¢éshtjes, pér
provat gé i ka shfrytézuar pér vértetimin e fakteve dhe vlerésimin e tyre dhe se e drejta materiale
éshté zbatuar né ményré té drejté, pér té cilat shkage Gjykata e Apelit kujdeset sipas detyrés
zyrtare né kuptim té dispozités sé nenit 194 t€ LPK-sé. Sipas vlerésimit té Gjykatés sé Apelit,
dispozitivi i aktgjykimit té atakuar éshté mjaft i garté, e né pérputhje té ploté me arsyet e
aktgjykimit, duke béré késhtu qé dispozitivi dhe arsyetimi, si dy pjesé pérbérése té aktgjykimit,
té jené né harmoni logjike dhe juridike me njéra tjetrén. Gjykata e shkallés sé paré ka arsyetuar
té gjitha faktet me peshé vendimtare pér aprovimin e pjesérishém té kérkesépadisé sé paditésit,
e né lidhshméri me kété ka arsyetuar ményrén se si jané vértetuar faktet, e gjithashtu edhe
ményrén se si i ka vlerésuar provat pér secilin fakt té provuar. Né kété kontest, né arsyetim té
aktgjykimit jané dhéné arsye té duhura pér ményrén e vértetimit té fakteve, pér provat e
administruara dhe pér vilerésimin e tyre sa i pérket besueshmérisé dhe fuqisé provuese té tyre.
Késhtu, gjykata e shkallés sé paré, né arsyetim té aktgjykimit ka paragitur arsye té mjaftueshme
pér aprovimin e pjesérishém té kérkesépadisé sé paditésit.

Njé ashtu, edhe e drejta materiale éshté zbatuar drejté nga gjykata e shkallés sé paré, kur
me rastin e vendosjes, éshté zbatuar neni 136, paragrafi 1 i LMD-sé, qé pércakton se “kush i
shkakton dém tjetrit éshté i detyruar t’ia kompensoj”, dhe gjithashtu edhe neni 137 dhe 140 i
LMD-sé gé pércakton se “Fajésia ekziston kur démtuesi e ka shkaktuar démin me dashje ose nga
pakujdesia” dhe né rastin konkret pa médyshje éshté konstatuar fajésia e té siguruarit té palés
sé paditésit dhe se paditési si pasojé e késaj ka pésuar dém té natyrés materiale né kuptim té nenit

137 té LMD-sé, prandaj, mbi bazén e té gjitha kétyre arsyeve, gjykata e shkallés sé dyté, vleréson
se pretendimet ankimore té palés sé paditur né raport me ményrén e vendosjes sé gjykatés sé
shkallés sé paré, rezultojné té pa bazuara dhe pa argumentuara dhe si té tilla refuzohen.

Ndérkaq, edhe pretendimet ankimore té té paditurés lidhur me lartésiné e shumave té
aprovuara nga gjykata e shkallés sé paré pér kompensimin e démit jo material dhe material si
shuma shumé té larta, gjykata e shkallés sé dyté i vleréson si té pagéndrueshme dhe té pabazuara,
sepse gjykata e shkallés sé paré ka gjykuar shumat né bazé té vlerésimeve profesionale té
ekspertéve mjekésor né ekspertiza e tyre té cilét kané konstatuar 1éndimet e pésuara nga paditési
jané té natyrés sé lehté trupore. Andaj, pér kété gjykata e shkallés sé paré me té drejté éshté
bazuar né dispozitat e nenit 183 té Ligjit nr.04/L-077 pér Marrédhéniet e Detyrimeve, por edhe
né bazé té nenin 323 té LPK-sé, si dhe kriteret dhe masat pér caktimin e shpérblimit jo material,
e sidomos duke pasur parasysh shkallén e dhimbjeve fizike dhe frikés, pér cka edhe Gjykata e
Apelit i ka vértetuar shumat e kompensimit té gjykuara nga gjykata e shkallés sé paré. Sipas
vlerésimit té Gjykatés sé Apelit, duke marré parasysh natyrén e Iéndimeve, si dhe kohézgjatjen
e dhimbjeve dhe frikés, éshté vendosur gé té vértetohen shumat e kompensimit né emér té démit
jo material té shkaktuar, mbéshtetur edhe né théniet e ekspertizave mjekésore ku jané trajtuar
kéto forma té démit. Gjaté vendosjes lidhur me to, gjykata e shkallés sé paré, éshté mbéshtetur
si¢ duhet né nenin 183, par. 2 t&é LMD-sg, i cili decidivisht thoté se: “Me rastin e vendosjes pér
kérkesén mbi kompensimin e démit jo material si dhe mbi shumén e kompensimit té tij, gjykata
do té keté parasysh pér réndésiné e shkeljes sé té mirés dhe té géllimit té cilit shérben ky
kompensim e gjithashtu edhe pér faktin se mos té u shkojé pérshtat synimeve gé nuk jané té
pajtueshme me natyrén e saj dhe me qéllimin shogéror”. Nga interpretimi i késaj dispozite
ligjore, rezulton se kompensimi duhet té jeté adekuat me natyrén e léndimit, intensitetin dhe
kohézgjatjen e dhimbjeve té pérjetuara, si dhe frikés sé palés sé démtuar, ashtu qé kompensimi
té pérfagésojé njé lehtésim né pérballimin dhe tejkalimin e pasojave té démit gé né kété rast pala
paditése ka pésuar né aksidentin e ndodhur, e gé né té njéjtén kohé, ato té jené reale dhe té
paragesin satisfakcion té vérteté, pér aq sa éshté e mundur, duke u shkuar pér shtati synimeve
shogérore pér kompensimin e démit. Si rrjedhojé, nga arsyet e cekura si mé larté edhe
pretendimet ankimore té té paditurés se gjykata e shkallés sé paré ka gjykuar shuma té larta né
raport me léndimet e pésuara nga paditési jané plotésisht té pabazuara.

Gjithashtu, sa i pérket kamatévonesés, gjykata e shkallés sé paré, drejté ka aplikuar té
drejtén materiale, ku i éshté referuar nenit 382 par.1 dhe 2 té Ligjit pér Marrédhéniet e
Detyrimeve nr. 04/L-077, si dhe momentit té pércaktimit té rrjedhjes sé saj, dhe kjo vendosje
pranohet edhe nga gjykata e shkallés sé dyté, ngase éshté né pérputhje edhe me Mendimin Juridik
pér Kamatén té miratuar nga Gjykata Supreme e Kosovés nr. 265/20, datés 01.12.2020,
gjegjésisht pikén 11, V dhe X1V dhe XV té kétij mendimi, ku pércaktohet ligji i aplikueshém,
shkalla e kamatévonesés dhe periudha e rrjedhjes sé saj dhe vendosja nga gjykata e shkallés sé
paré éshté né pérputhje me kéto pika, ka gjykuar shkallén e kamatévonesés prej 8% vijetore nga
data e ushtrimit té padisé pér démin material ndérsa pér démin jo material nga data e nxjerrjes sé
aktgjykimit nga gjykata e shkallés sé paré, e té cilén vendosje e pranon edhe gjykata e shkallés
sé dyté.

Sa i pérket shpenzimeve té procedurés gjykata ka vendosur né ményré té duhur sepse i
ka arsyetuar shpenzimet e gjykuara pér secilin veprim té ndérmarré né procedurén kontestimore,
e té cilat veprime edhe sipas vlerésimit té Gjykatés sé Apelit kané gené té domosdoshme né
ményré gé gjykata té vendosé pér themelésiné e kérkesépadisé né ményré té drejté dhe té
ligjshme. Lartésia éshté né pérputhje me tarifén pér pérfagésim dhe po ashtu né pérputhej me
tarifén pér taksa gjygésore dhe ekspertiza. Pala e paditur éshté obliguar pér pagesén e
shpenzimeve procedurale bazuar né dispozitén ligjore té nenit 452 paragrafi 1 té LPK sé ku
parashihet se “pala e cila e humbé procesin gjygésor térésisht ka pér detyré gé palés
kundérshtare gjyq fituese, dhe ndérhyrésit qé i éshté bashkuar, t’ia shpérblej té gjitha shpenzimet

gjyqgésore”.

Pika Il e dispozitivit té Aktgjykimit té Gjykatés Themelore né Pejé, Departamenti i
Pérgjithshém C.nr.1004/20 i datés 10.11.2020, gé ka té bé&jé me pjesén refuzuese té
kérkesépadisé sé paditésit, mbetet e pashgyrtuar bazuar né nenin 194 té LPK-és, pr arsye se asnjé
palét ndérgjyqése kété pjesé té Aktgjykimit nuk e ka atakuar me ankesé.

Gjykata e Apelit i mori parasysh edhe té gjitha pretendimet té tjera ankimore, por té
njéjtat nuk patén ndikim né vendosjen ndryshe nga kjo gé éshté vendosur.

Nga sa u tha mé larté, Gjykata e Apelit vendosi si né dispozitiv té kétij aktgjykimi e né
bazé té nenit 195 paragrafi 1 pika (d) lidhur me nenin 200 té LPK-sé.
GJYKATA E APELIT E KOSOVES NE PRISHTINE
Ac.nr.991/2021 me daté 21.05.2024
Kryetari i Kolegjit,
Ardian Ajvazi

